Fundargerð Bridgefélags Reykjavíkur 21. nóvember 2008 kl. 20:00
Mættir: Rúnar Gunnarsson, Ómar Olgeirsson, Helgi Bogason, Guðný Guðjónsdóttir, Ísak Örn Sigurðsson og Vigfús Pálsson keppnisstjóri félagsins.

Rúnar Gunnarsson lagði áherslu á að allir almannatengslaþættir væru í lagi hjá félaginu, uppfærsla vefsíðu, fréttir í blöðin og textavarp. Vigfús Pálsson gerði grein fyrir stöðunni.

Tillaga kom fram um að setja á fót keppnisstjóranámskeið með a.m.k. einum fulltrúa frá hverju félagi á stór-Reykjavíkursvæðinu. Rúnar tekur ábendinguna að sér og tekur að sér að koma henni til skila við forseta og aðra tengda aðila. 

Rúnar tekur að sér að útvega verðlaun í minningarmót Jónasar P. Erlingssonar sem haldið verður 30. desember nk. Guðmundur Baldursson útvegar flugelda sem jafnan eru dregnir út í útdráttarverðlaun.

Reykjavíkurmót janúar 2009, dagsetningar:

10. janúar, laugardagur, 4 umferðir

11. janúar, sunnudagur, 3 umferðir

13. janúar, þriðjudagur, 2 umferðir

17. janúar, laugardagur, 4 umferðir

18. janúar, sunnudagur, 3 umferðir

20. janúar, þriðjudagur, 2 umferðir

Til vara: 15. janúar, fimmtudagur, 2 umferðir

Ómar Olgeirsson tekur að sér að setja fram vordagskrá félagsins og leggja fram drög til samþykktar fyrir aðra stjórnarmenn.

Vigfúsi Pálssyni falið að uppfæra póstfangalista á spilakvöldi félagsins.

Umræða kom fram um endurmat á verðlaunum fyrir keppnir félagsins. Þar voru studdar hugmyndir um að gefa aðeins verðlaun fyrir fyrsta sætið í keppnum, hugsanlega veita fleiri verðlaun fyrir stærstu keppnir félagsins og veita einnig verðlaun fyrir skor kvöldsins. Samþykkt að taka þá stefnu með frávikum ef tekin er ákvörðun í hverju tilfelli fyrir sig. Auka jafnframt þátt útdráttarverðlauna.
Fundi slitið um klukkan 22:00.
